
জ্ঞানানংদমযং  দেবং  নির্মলস্ফটিকাকৃতিং
আধারং  সর্ববিদ্যানাং  হযগ্রীবমুপাস্মহে  ॥ 1॥

হযগ্রীব  হযগ্রীব  হযগ্রীবেতি  বাদিনম্  ।
নরং  মুংচংতি  পাপানি  দরিদ্রমিব  যোষিতঃ  ॥  1॥

হযগ্রীব  হযগ্রীব  হযগ্রীবেতি  যো  বদেত্  ।
তস্য  নিস্সরতে  বাণী  জহ্নুকন্যা  প্রবাহবত্  ॥  2॥

হযগ্রীব  হযগ্রীব  হযগ্রীবেতি  যো  ধ্বনিঃ  ।
বিশোভতে  স  বৈকুংঠ  কবাটোদ্ঘাটনক্ষমঃ  ॥  3॥

শ্লোকত্রযমিদং  পুণ্যং  হযগ্রীবপদাংকিতম্
বাদিরাজযতিপ্রোক্তং  পঠতাং  সংপদাং  পদম্  ॥  4॥

॥  ইতি  শ্রীমদ্বাদিরাজপূজ্যচরণবিরচিতং
হযগ্রীবসংপদাস্তোত্রং  সংপূর্ণম্  ॥

